
Uunga siunnersuut: Meeqqat illersuisuat aamma Meeqqat pillugit Siunnersuisoqatigiit 

pillugit Inatsisartut inatsisaata allanngortinneqarnera pillugu Inatsisartut inatsisaat nr. 

xx, xx. xxx 2019-imeersoq. 

(Meeqqat illersuisuata aamma Meeqqat pillugit Siunnersuisoqatigiivisa ilaasortaasa 

piffissamik toqqagaaffiannik allannguineq) 

 

pillugu 

 

Ilaqutariinnermut Peqqissutsimullu Ataatsimiititaliap 

 

siunnersuutip aappassaaneerneqarneranut 

 

ISUMALIUTISSIISSUTAA 

 

Ataatsimiititaliap suliarinninnermini makku ilaasortarai: 

 

Inatsisartunut ilaasortaq Mala Høy Kúko, Siumut, siulittaasoq 

Inatsisartunut ilaasortaq Stine Egede, Inuit Ataqatigiit, siulittaasup tullia 

Inatsisartunut ilaasortaq Anna Wangenheim, Demokraatit  

Inatsisartunut ilaasortaq Aqqa Samuelsen, Inuit Ataqatigiit 

Inatsisartunut ilaasortaq Karl-Kristian Kruse, Siumut 

Inatsisartunut ilaasortaq Malene Vahl Rasmussen, Demokraatit 

Inatsisartunut ilaasortaq Mikivsuk Thomassen, Inuit Ataqatigiit 

 

UKA2019-mi ulloq 30. september 2019-imi siullermeerinerup kingorna ataatsimiititaliap 

siunnersuut misissorpaa. 

 

1. Siunnersuutip imarisaa siunertaalu 

Meeqqat illersuisuata aamma Meeqqat pillugit Siunnersuisoqatigiit piffissaq toqqagaaffiat 

ukiut pingasuniit ukiunut sisamanut sivitsorneqarnissaa kiisalu qasseriarluni Meeqqat 

illersuisuata toqqagaaqqissinnaaneranut killiliussap peerneqarnissaanik siunnersuummi 

siunertarineqarpoq. Meeqqat pillugit Siunnersuutigineqartumi siunnersuisoqatigiit ilaasortaat 

ataasiaannarlutik toqqaqqinneqarsinnaapput.  

Siunnersuuteqarnikkut Meeqqat pillugit Siunnersuisoqatigiivini ilaasortat ingerlaavartumik 

aamma taarserneqarsinnaalernissaat atuutilersinneqassaaq, taamaalilluni Meeqqat pillugit 

Siunnersuisoqatigiit ilaasortaatitaat arfiniliusut affaat ukiut marlukkaarlugit 

toqqarneqartalissallutik.  

Taamaalilluni Siunnersuisoqatigiinni misilittagalinnik ilaasortaqartuaannarnissaq 

qulakkeerneqassaaq. Meeqqat pillugit Siunnersuisoqatigiinni nutaanik pingasunik 

ilaasortaqalerneratigut ilaasortaareersut pingasut Siunnersuisoqatigiinni minnerpaamik ukiuni 

marlunni misittagaqareersuusimassapput. Meeqqat Illersuisuannik aamma Meeqqat pillugit 

Siunnersuisoqatigiit ilaasortaanik tunuartitsinermi suliassaq tunuartitsinissamik allakkatigut 

aamma tunngavilersukkamik inassuteqarnissaq pillugu piumasaqaammik 

ilanngussisoqarneratigut aammattaaq siunnersuutigineqartukkut ersarinnerulerpoq. 

 

2. Tusarniaanermi akissutigineqartut 

Inatsisissatut siunnersuummik tunniussinermut atatillugu tusarniaanermi akissuteqaatit 

Inatsisartut Allattoqarfiannut  nassiunneqarput, tamannalu Inatsisartut Siulittaasoqarfiata 

ilusiliinissamut piumasaqaataanut naapertuuppoq.  

 

3. Ataatsimiititaliap siunnersuummik suliarinninnera     

2012-imi upernaakkut Meeqqat Illersuisuannik aamma Meeqqat pillugit 

Siunnersuisoqatigiivinik pilersitsinermi kalaallit meerartaat tamatigut taakkununnga 

soqutiginnittunik sinniisoqalerput. Meeqqat illersuisuata sulinera ataqqineqartoq nunatsinnilu 

meeqqat atugaannut tunngatillugu suleriaqqinnissamut annertuumik pingaaruteqartoq 

ataatsimiititaliamit maluginiarneqarpoq.  

Inatsisip allanngortinneqarnissaanut Naalakkersuisut siunnersuutaat partiinit tamanit 

tapersersorneqartoq ataatsimiititaliamit maluginiarneqarpoq.  

 

Inatsisip allanngortinneqarnissaanut siunnersuutip akuersissutigineqarneratigut makku 

iluaqutigineqarsinnaasut ataatsimiititaliamit pingaarnertut maluginiarneqarpoq: 

- Meeqqat illersuisuata piffissaq toqqagaaffia ukiuni pingasuniit ukiunut sisamanut 

sivitsorneqarneratigut: 

o Meeqqat Illersuisuata ungasinnerusoq isigalugu suliassaanut annertuumik 

iluaqutaassaaq.  

o Meeqqat Illersuisuat sullitanit ilisarineqarsinnaajuaannassaaq. 

- Meeqqat illersuisuata toqqagaaqqissinnaanerata killiliivigineqarnerata peerneqarneranik: 

o Meeqqat illersuisuata ilisimalersimasai annaaneqassanngillat. 

o Meeqqat illersuisuat ilisarineqarsinnaajuaannassaaq. 

- Meeqqat pillugit Siunnersuisoqatigiinni ilaasortat piffissamik toqqagaaffianik sivitsuineq: 

o Meeqqat pillugit Siunnersuisoqatigiinni ilaasortat ilisimaligaat 

annaaneqassanngillat. 

- Meeqat pillugit Siunnersuisoqatigiinni ilaasortat ukiut marlukkaarlugit 

taarserneqartarnissaat: 

o Meeqqat pillugit Siunnersuisoqatigiinni ilaasortat ilisimalersimasaat ilaasortat 

tamarmik ataatsikkut taarserneqarnerisigut annaaneqassanngillat.  

 

4. Ataatsimiititaliap inassuteqaataa 

Ataatsimiititaliap isumaqatigiittup siunnersuut akuerineqassasoq inassutigaa.  

Taama oqaaseqarluni ataatsimiititaliap siunnersuut aappassaaniigassanngortippaa. 

 

 

 

 

 

 

 

 

 

 

 

 

Mala Høy Kúko 

Siulittaasoq 

 

 

 

 

Siumut 

 

 

 

 

Stine Egede 

Siulittaasup tullia 

 

 

 

Anna Wangenheim 

Demokraatit 

Inuit Ataqatigiit   

 

 

 

 

 

 

 

Aqqa Samuelsen 

Inuit Ataqatigiit 

 

 

 

 

 

 

Karl-Kristian Kruse 

Siumut 

 

 

 

 

 

Malene Vahl Rasmussen 

Demokraatit 

 

 

 

Mikivsuk Thomassen 

Inuit Ataqatigiit 

 

 

 


